
«Հայաստանի Հանրապետության 2020 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ լրացումներ և փոփոխություններ կատարելու ու գնման գործընթաց կազմակերպելու մասին» ՀՀ կառավարության որոշման նախագծի վերաբերյալ շահագրգիռ մարմինների առաջարկությունների և առարկությունների

	Նախագծի վերաբերյալ հայտնում ենք հետևյալը.
1. ՀՀ կառավարության 14.05.2020թ. նիստում (օրակարգի 30-րդ հարց) քննարկվել և հավանության է արժանացել «Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը որով առաջարկվել էր 1049 ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման չբաշխված միջոցներից 17372232.2 հազար դրամը վերաբաշխել և հատկացնել ՀՀ տարածքային կառավարման և ենթակառուցվածքների նախարարության «1049. Ճանապարհային ցանցի բարելավում» ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումներին ինչի արդյունքում չբաշխված միջոցների մնացորդը կազմում է 60,898.3 հազար դրամ։ 
2. Նախագծին կից ներկայացված չեն Նախագծի N 8 հավելվածի՝ շինարարության որակի տեխնիկական հսկողություն իրականացնող կազմակերպության կողմից հսկվող ավտոմոբիլային ճանապարհների ցանկում ընդգրկված օբյեկտների ֆինանսական գնահատականները և դրանց համապատասխան հաշվարկ-հիմնավորումները։ 


3.Նախագծով «Ավտոմոբիլային ճանապարհների շինարարության որակի տեխնիկական հսկողությում» միջոցառումը դիտարկվել է որպես ընթացիկ բնույթի միջոցառում (11016)։ Սակայն վերջինս չի բխում ՀՀ ֆինանսների նախարարի  23.06.2017թ-ի N 311-Ա հրամանով հաստատված ծրագրային բյուջետավորման ծրագրերի և միջոցառումների սահմանման սկզբունքներից (հավելված 1-ի 5-րդ բաժին՝ 5.2-րդ, 5.3.4-րդ կետեր) քանի որ նշված միջոցառումը հանդիսանում է հանրության կողմից անմիջականորեն օգտագործվող ակտիվների, մասնավորապես՝ ոչ ֆինանսական ակտիվների հետ կապված գործառնություն։ 
Բացի այդ ՀՀ կառավարության 23.06.2011թ-ի N 879-Ն որոշմամբ հաստատված կարգի համաձայն պետական բյուջեի միջոցներով իրականացվող շինարարության ամբողջ ընթացքում մասնագիտական որակավորում ունեցող (արտոնագրված) անձի կողմից` պայմանագրային հիմունքներով տեխնիկական ծառայության մատուցման համար անհրաժեշտ ծախսերը սահմանվում և հաշվարկվում են օբյեկտի շինմոնտաժային աշխատանքների նախահաշվային արժեքից (օբյեկտի շինմոնտաժային աշխատանքների նախահաշվային արժեքի 1-2%-ի չափով) և արտացոլվում շինարարական աշխատանքների արժեքի նախահաշվում։ 
Հաշվի առնելով վերը նշվածները տեխնիկական ծառայության մատուցման համար անհրաժեշտ ծախսերն առաջարկում ենք դիտարկել 1049 ծրագրի 21001 «Պետական նշանակության ավտոճանապարհների հիմնանորոգում» միջոցառման շրջանակներում:






4.Նախագծի 4-րդ կետի 1-ին ենթակետով սահմանվում է, որ ծառայություններ մատուցող ընկերությունը պարտավոր է որակավորման ապահովման փոխարեն ներկայացնել մասնագիտական պատասխանատվության ապահովագրություն՝ պայմանագրի արժեքի չափով, իսկ մասնագիտական ապահովագրությանն առաջադրվող պահանջները և պայմանները սահմանվում են տեխնիկական հսկողություն իրականացնող կազմակերպության հետ կքնվելիք պայմանագրով: 
Գտնում ենք, որ ի տարբերություն գործող կարգավորման, համաձայն որի որակավորման ապահովումը ներկայացվում է բանկային երաշխիքի ձևով, որի պարագայում բանկ-պատվիրատու հարբերություններում բանկը չի գնահատում երաշխիքի գումարի վճարման հանգամանքների փաստերը, առաջարկվող մոդելի դեպքում այն առկա է լինելու և հնարավոր է պատվիրատուի տեսակետից հանգեցնի ապահովագրական կազմակերպության հետ վեճերի առաջացման, այդ թվում դատական՝ անհայտ արդյունքով: 
Հետևաբար առաջարկում ենք ձեռնպահ մնալ նման մոտեցման կիրառումից՝ պահպանելով բանկային երաշխիքի ձևով որակավորման ապահովում ներկայացնելու գործող պայմանը:
Միաժամանակ եթե նկատի է առնվում, որ նշված ռիսկը նվազեցվելու է մասնագիտական ապահովագրությանն առաջադրվող պահանջները և պայմանները տեխնիկական հսկողություն իրականացնող կազմակերպության հետ կքնվելիք պայմանագրով սահմանելու միջոցով, առաջարկում ենք դրանք ներկայացնել նախագծում՝ դիրքորոշում հայտնելու համար:
























































5.Գտնում ենք, որ Նախագծի 3-րդ կետում առկա է հակասություն՝ նախատեսվում է, որ գնումն իրականացվելու է ինժեներական ծառայություններ մատուցող միջազգային ընկերություններից, այն դեպքում, երբ հղում է կատարված գործող կարգավորմանը, որը սահմանում է, որ հրավերը պետք է հրապարակվի, ինչի արդյունքում դրան մասնակցելու հնարավորություն կունենա ցանկացած մասնակից: 
Հիմնավորված չէ, թե ինչ հանգամանքով է պայմանավորված գնման ընթացակարգի թղթային ձևով իրականացումը, նկատի ունենալով, որ էլեկտրոնային համակարգով ընթացակարգերի կազմակերպման դեպքում ևս ոչ ռեզիեդենտ ընկերություններն ունեն լիարժեք մասնակցության հնարավորություն:
Միաժամանակ եթե նկատի է առնվում, որ ընթացակարգին մասնակցելու հնարավորություն է տրվելու միայն նշված կազմակերպություններին, առաջարկում ենք ձեռնպահ մնալ գործընթացի շրջանակում ՀՀ կառավարության 23.06.2011թ-ի N 879-Ն որոշման պահանջները բացառելուց, քանզի ձևավորվելիք գները չեն լինելու մրցունակ:

6.Առաջարկում ենք որպես ավելորդ դրույթ հանել նախագծի 5-րդ կետի 2-րդ ենթակետը, քանզի այդ պայմաններն արդեն իսկ սահմանված են գործող կարգավորումներով։


7.Ներկայացված չեն հիմնավորումներ, թե ինչ հանգամանքով է պայմանավորված  որակավորման ապահովման չափի նվազեցումը՝ այն կապալի օբյեկտի 10 տոկոսից նվազեցնելով ծառայության մատուցման արժեքի չափով:








































Հաշվի առնելով վերը նշվածները առաջարկում ենք խմբագրել Նախագիծը։ 

	


1.Ընդունվել է:







































2. Ընդունվել է :


















3. Ընդունվել է:


































































4. Չի ընդունվել:
Չնայած այն հանգամանքին, որ բանկային երաշխիքի պարագայում բանկ-պատվիրատու հարաբերութուններում բանկը չի գնահատում երաշխիքի գումարի վճարման հանգամանքների փաստը, այնուամենայնիվ յուրաքանչյուր դեպքում պատվիրատուի կողմից գումարները գանձելու պահանջը պետք է լինի պատճառաբանված եւ հիմնավորված, քանի որ ծառայություն մատուցողը այնուամենայնիվ կարող է դիմել դատարան՝ արգելանք կիրառելու պահանջով, ինչը նշանակում է, որ բանկային երաշխիքի պայմաններում ևս չկա միանշանակ վստահություն՝ գումարների անմիջապես ու առանց դատական հնարավոր վեճերի գանձման։ Ընդ որում համանման դեպքեր արդեն կան արձանագրված երաշխիքների գանձնման գործընթացում:
Նշենք, որ մասնագիտական պատասխանատվության ապահովագրության ներկայացումը ընդունված պրակտիկա է, որը լայնորեն կիրառվում է խորհրդավական ծառայությունների մատուցման միջազգային պայմանագրերի շրջանակներում։  Ընդհանուր առմամբ թե՛ որակավորման ապահովման, և թե՛ մասնագիտական պատասխանատվության ապահովագրության ներկայացումը միտված է միևնույն նպատակին՝ կատարողի պայմանագրային պարտավորությունների կատարման ապահովմանը։ Մասնագիտական պատասխանատվության ապահովագրությունը ներկայացվում է առնվազն պայմանագրի գումարի չափով և հանդիսանում է երաշխիք կատարողի կողմից պայմանագրով ստանձնած պարտավորությունների պատշաճ կատարման համար։ Միջազգային կազմակերպությունների կողմից ֆինանսավորվող ծրագրերի շրջանակներում խորհրդատվական ծառայությունների գնման գործընթացներում բանկային երաշխիքի ձևով ապահովման ներկայացում, որպես այդպիսին, ընդհանրապես չի կիրառվում։ Հաշվի առնելով այն հանգամանքը, որ սույն որոշման հիմնական նպատակն է համապատասխանեցնել/մոտարկել մրցութային որոշ պայմաններ միջազգային չափանիշներին և դրանով իսկ գրավիչ դարձնել այն միջազգային հեղինակավոր ինժեներական կազմակերպությունների մասնակցության համար, կարծում ենք նպատակահարմար է մասնագիտական պատասխանատվության ապահովագրության կիրառումը, քանի որ բանկային երաշխիքի կիրառումը ավելորդ ֆինանսական ծանրաբեռնվածություն է առաջացնում մասնակիցների համար։
Ինչ վերաբերում է մասնագիտական ապահովագրությանն առաջադրվող պահանջներին և պայմաններին, ապա ինչպես նշվել է նախագծում դրանք կսահմանվեն տեխնիկական հսկողություն իրականացնող կազմակերպության հետ կքնվելիք պայմանագրում: Ուստի, առաջարկվում է, Ֆինանսների նախարարության դիրքորոշումը ստանալու նպատակով դրանք լրացուցիչ ներկայացնել պայմանագրի կնքման փուլում:



5. Չի ընդունվել:
Նախագծի 3-րդ կետում առաջարկվում է թույլատրել գնումը իրականացնել թղթային եղանակով, որի դեպքում հրավերը չի  հրապարակվում: Ընդ որում՝ գնման ընթացակարգի թղթային ձևով իրականացումը 
պայմանվորված է հենց այն հանգամանքով , որպեսզի հրավերի հրապարակման անհրաժեշտություն չլինի: Նշենք, որ  
գործող կարգավորման համաձայն՝  հրավերը պետք է ուղարկվի առնվազն երեք հնարավոր մասնակցի, ինչը և թույլ կտա մրցույթի արդյունքում ապահովել մրցունակ գնային առաջարկների ստացումը։















6. Ընդունվել է:







7. Հաշվի առնելով, որ  նախագծով առաջարկվել է որակավորման ապահովման փոխարեն կիրառել մասնագիտական պատասխանատվության ապահովագրություն, հետևաբար ապահովագրության չափը սահմանվել է՝ ելնելով տեխնիկական հսկողության պայմանագրի շրջանակներում կատարողի պարտականություններից։ Գնումների մասին օրենսդրությամբ նման դրույթի սահմանումը պայմանավորված է եղել գործնականում տեխնիկական հսկողություն իրականացնող կազմակերպությունների և Կապալառուների միջև հնարավոր փոխպայմանավորվածությունները կանխելու համար։ Սակայն այս դեպքում, երբ նախատեսվում է միջազգային անկախ ինժեներական կազմակերպության ներգրավումը, և փոխպայմանավորվածությունների հավանականությունը բացակայում է,   կապալի օբյեկտի 10 տոկոսի չափի սահմանումը նպատակահարմար չէ, քանի որ դա հակասում է մասնագիտական պատասխանատվության ապահովագրության ձևաչափի տրամաբանությանը։ Կատարողը կարող է ապահովագրել իր պատասխանատվությունը, սակայն ոչ Կապալառուինը։   Նման մոտեցման  (կապալի օբյեկտի 10 տոկոսի սահմանման) դեպքում առկա են լուրջ ռիսկեր, որ մասնագիտացած կազմակերպությունները (թե տեղական և թե միջազգային) ընդհանրապես կհրաժարվեն մասնակցել մրցույթին։


Նախագիծը համապատասխանաբար լրամշակվել է :
 

	


1.Նախագծում կատարվել են համապատասխան փոփոխություններ





































2. Տեխնիկական հսկողության ծառայությունների մատուցման գների հաշվարկի վերաբերյալ տեղեկանքը կցվում է:











3.Նախագիծը լրամշակվել է՝ 
տեխնիկական ծառայության մատուցման համար անհրաժեշտ ծախսերը առաջարկվում է իրականացնել 1049 ծրագրի 21001 «Պետական նշանակության ավտոճանապարհների հիմնանորոգում» միջոցառման շրջանակներում:
Միաժամանակ տեղեկացնում ենք, որ ներկայում Քաղաքաշինության կոմիտեի կողմից մշակվել և շրջանառության մեջ է դրվել  ՀՀ կառավարության 23.06.2011թ-ի N 879-Ն որոշման մեջ փոփոխություններ և լրացումներ կատարելու մասին որոշման նախագիծ, որով առաջարկվում է նշված որոշմամբ հաստատված՝  Գործող գներով շինարարական աշխատանքների արժեքի հաշվարկման կարգը 
լրացնել հետևյալ բովանդակությամբ նոր կետով համաձայն որի՝ 
«Տեխնիկական հսկողության ծառայության (այդ թվում գնման գործընթացների շրջանակներում նախատեսվող) պայմանագրային արժեքը կարող է ձևավորվել տվյալ ժամանակահատվածում գործող շուկայական գնին կամ անալոգիայի սկզբունքով ընտրված ներդրումային ծրագրի նկատմամբ իրականացված հսկողության փաստացի ծախսերին համապատասխան՝ Պատվիրատուի (Կառուցապատողի) և Ծառայություն մատուցողի (այդ թվում՝ մրցույթի մասնակցի)  փոխհամաձայնեցմամբ»:



























































































































































































6. Նախագծի 5-րդ կետի 2-րդ ենթակետը հանվել է:

